
Nafarroako Alderdi Sozialistari atxikitako Ibai Crespo Luna jaunak, Legebiltzarreko Erregelamenduan ezarritakoaren babesean, honako mozio hau aurkezten du, 2024ko ekainaren 13ko Osoko Bilkuran eztabaidatu dadin. Haren bidez premiatzen da azterketa bat egin dadin jasangarritasuneko eta ondarea kontserbatzeko ikuspegia nahiz udal ikuspegia duen tasa turistiko bat ezartzeko. Kultura, Kirol eta Turismo Departamentuak eginen du mozioaren jarraipena.
ZIOEN AZALPENA
Nafarroako jarduera ekonomiko nagusietako bat da turismoa, eta nabarmen laguntzen du gure eskualdeko garapen ekonomiko eta sozialean.
Alabaina, bisitarien hazkundeak eta eguneroko koexistentziak hainbat erronka ere eragiten dituzte. Eraginkortasunez heldu behar zaie horiei, elkarrizketaren eta plangintzaren bidez, jasangarritasun turistikoa eta tokikoa bermatzeko, eta ondare artistiko, natural eta tradizionalaren kontserbazioa ere bai, bai eta ziurtatzeko ere turismoaren onurak modu ekitatiboan banatzen direla tokiko komunitateen artean.
Estrategikotzat jotzen da kanon bat ezartzeko aukera aztertzea, eta berori diseinatzea hiru ardatz funtsezko izan ditzan: udal-ikuspegia, ingurumenaren jasangarritasuna eta kultur ondarea kontserbatzea.
Kanon horrek, turismoaren eragin negatiboak arintzen laguntzeaz gain, baliabide gehigarriak emanen ditu ere bai azpiegitura turistikoa indartu eta gure ondarea babesteko.
Horren inpaktuaren analisian, tokiko eta foruko esparruaren arteko bilketarako formulan, edota ostatura bideratutako espazioetarako aplikazioan nahiz beste formula batzuetan, azterketako eta elkarrizketako prozesu bat egon behar da erakunde inplikatu guztien artean, behar bezala jartzeko abian.
Horregatik guztiagatik, Nafarroako Parlamentuak honako hau dio:
1.- Kultura, Kirol eta Turismo Departamentua premiatzen du analisi bat egin dezan udal-ikuspegia, jasangarritasuna eta ondarearen kontserbazioa garapen turistikorako ardatz gisa barnean hartzen dituen tasa turistiko bat ezartzeko.

